
SCRIPT OF MORNING  GOJRI  NEWS BULLETIN 5JUNE 2026 1015HRS 
2026جون5مارننگ گوجری  نيوز  بوليٹن  

************************ 
 يوه  آکاشوانی  جموں  ہے  محمد  اکرم تيں  خبر  سنُو۔

******************** 
LG  RANG-E-KASHMIR 

ليفٹينٹ  گورنر  منوج سنہا  نے  گزشتہ  روز  سرينگر  مانہہ  ايک  ہفتہ  چلن  آلی  ثقافتی  تقريب  مانہہ   
رنگ۔اے۔کشمير  مانہہ  حصو  ليو۔  جس  مانہہ  جموں  کشمير    غی  امير  ہته  کڈی  تے  دستکاری  گا   
ورثہ  غی  نمائش  کی  گئی۔  اجتماع  نال  خطاب  مانہہ  ايل  جی  نے  کہيو  کہ  جموں  کشمير  صدياں  
پرُانی  حکمت  اختراع  فنکاری  تے  دستکاری  غو  ايک  زنده  نمونو  ہے۔  انُہاں  نے  نوٹ  کہيو  کہ   

بهارت  غی  ثقافتی  طاقت  اس  غی  روايات  تے  اقدار  غی  فزاوانی  مانہہ   منصر ہے  مقامی  کاريگراں   
اں  انُہاں  نے  کہيو  کہ  ہنُر  مند  کاريگر  لکڑی  تانہ  بانہ  ور  کاغز  غی  پيپر   گا  تعاون ور  لوکہلتاں  و

مشين نانہہ  لازوال  کماں  مانہہ  تبديل  کرديں۔  جد  کہ  نامو ر  موسيقار  خط  غی  بهرپور  سريلی  روايات  
 نانہہ  برقرار  رکهيں  تے  فروغ  دين  مانہہ  معروف  ہيں۔ 

******************* 
RMC  JAMMU  CENTRE 

مرکزی  وزير  ڈاکٹر  جتندر  سنگه  اج  جموں  مانہہ  ايک  نواں علاقاں موسمياتی  مرکز  گا  قيام  گو  
باضابطہ  علان  کرن  آلا  ہيں۔  جس نال  جموں  کشمير ،  لداخ  تے  ہماچل  پرديش   مانہہ  موسم  غی  پيشن 

گوئی  تے  آفات  نال  نمڑن  غی  تياری  نانہہ  مضبوطی  لبے  غی۔  ماره  ضلع  نامہ  نگار  نے  اطلاع    
دتی  ہے  کہ  رسمی  اعلان  غی  تقريب تيں  قبل  سی۔ايس۔آئی۔آر  انڈين  انسٹيوٹ  آف  انٹيگريٹو  ميڈيشن  

جموں  مانہہ  منعقده  ايک  پرده  چان  بارے  پروگرام  غے  دوران  مانہہ  اس  بارے  جانکاری  دتی  گئی۔   
ر ،  رڈار  سسٹم  تے  خود  کار  موسمياتی  سٹيشن  غا  ايک  توسيع  نيٹ  ورک  نانہہ  مرکز  ايکس  داپل

مربوط کرے  غو  تاکہ  ويلا  ور  نگرانی  مانہہ  درستگی  تے  انتہائی  موسمی  واقعات  واسطے  ابتدائی  
انتباه  نانہہ  بہتر  بنايو  جاسکے۔  مرکزی  تقريب  مانہہ  اعلی  سرکاری  افسران  تے  معززين  شرکت  

 کريں  گا۔ 
********************** 

CM  DELEGATIONS 
وزير  اعلی  عمر  عبدالله نے  کل  سرينگر  غا  سيول  سيکرٹريٹ  مانہہ  کئيں  عوامی  نمائنداں  اعلی  فوجی  

افسراں  تے  سيول  حُکام  نال  ملاقات  کی  تانجے  کليدی  ترقياتی  تے  عوامی  بہبود  گا  امور  ور  تبادلہ   
خيال  کيو  جاسکے۔    بنی  تے   بانہال  گا  ممبر  قانون  ساز  اسمبلی  نے  حلقہ  غے  متعلق  خدشات  غو   
اظہار  کيو ۔  جس  ور  وزير  اعلی  نے  مناسب  تعاون  غی  يقين  دہانی  کرائی۔  ہڈکو   گا  چئيرمين تے    

منيجنگ  ڈائريکٹر  سنجے   کلُشريشٹه  غے  نال  مُلاقات  غے  دوران  ہاوسنگ  شہری  بنُيادی  ڈهانچہ  غی  
ہمی،  پانی  غی  نکاسی سڑک  تے  بجلی  منصوباں  ور  گل  بات  ہوئی۔اس  تيں  بعد   بی۔آر۔او   فرا 

ڈائريکٹر  جرنل  ليفٹينٹ  جنرل  ہرپال  سنگه  نے وزير  اعلی  نانہہ  جموں  کشمير  مانہہ  جاری  بنُيادی  
 ڈهانچہ  گا  کماں  بارے آگاه  کيو۔

******************* 
INFRASURE  PRESENTATION 

مرکزی  وزارت  دفاع  غے  تحت  کم  کرن  آلا  سرکاری  ادارا  مزاگن  ڈاک  شپ  بلڈر  لمٹيڈ  غا  ايک  وفد 
نے  کل  وزير  جاويد احمد  رانا  تيں  مُلاقات  کی  تے  انفراشور  نامہ  مصنوعی  ذہانت  ور  مبنی   

جنگلاتی  اگ  غی  نشاندہی  تے  انتظامی  نظام  پيش  کيو۔  يوه  نظام  زمينی ،  فضائی  تے  سيٹالائيٹ  
ٹيکنالوجی  نانہہ  يکجا  کرتا  واں  جنگلات  مانہہ  اگ  غو  بر  وقت  پتو  لان  ،  جنگلی  حيات  غی  نگرانی  

وقت  مانہہ  صورتحال  ور  نظر  رکهن  غی  سہولت  فراہم    ،  قدرتی  آفات  غا  انتظام  تے  حقيقی
کرے۔وزير  جاويد  احمد  رانا  نے  اس  قدم  گو  خير  مقدم  کرتا  واں  ماحوليات  گا  تحفظ  مانہہ  جديد   
ٹيکنالوجی  اہم  کردار  ادا  کرسکے۔  انُہاں  نے  متعلقہ  ٹيم  تيں  جموں  کشمير  غی  ضروريات  غے  

 مطابق  ايک  تفصيلی  تجويز  پيشن  کرن  واسطے  کہيو۔ 
********************** 

JKPDD AWARD 
جموں  کشمير  محکمہ  بجلی  نے  پی ايم  سوريہ  گهر،  مفت  بجلی  يوجنا  غا  نفاز  مانہہ  ايک  اہم  کاميابی  

غے  دوران  چهتاں  ور  شمسی  توانائی  غا  نظام  غی  درخواست،  تنصب  2026حاصل  کرتا  واں  مئی 
تے  جانچ  غا  شعبہ  مانہہ  ملک  بهر  مانہہ دوجو  مقام  حاصل  کيو  ہے۔  يوه  اعزاز  نوی  دہلی  مانہہ   



منعقده  ايک  قومی  تقريب  غے  دوران  وزارت  نوی  و  قابل  تجديد  توانائی  غی  جانب  تيں  دتو  
گيو،جسراں  کہ  پی۔ڈی۔سی۔ايل  غا  منيجنگ  ڈائريکٹر  محمود  احم  شاه  نے  جموں  کشمير  غی  جانب  تيں  

تيں  متہ شمسی  توانائی  غا    987ہزار 33تيں  ہنُ  توڑی  جموں  کشمير  مانہہ 2024وصول  کی۔  جولائی 
 21تے  کشمير  خطہ  مانہہ  730ہزار 12نظام  نصب  کيا  جا  چُکا  ہيں ،  جن  مانہہ  جموں  خطہ  مانہہ

 121تنصيبات  شامل  ہيں۔  ان  منصوباں غا   نتيجہ  مانہہ  مرکزی  زير  انتظام  علاقہ  مانہہ 255ہزار
ميگاواٹ  قابل  تجديد  توانائی  غی اضافی  پيداواری  صلاحيت  پيدا  ہوئی  ہے۔  61عشاريہ  

************************ 
CLOUDBURST  REASI 

ضلع  رياسی  گا  مہور  علاقہ  غا  بٹهوئی  گراں  مانہہ  کل  بادل  پهٹن  گا  وقعہ  پيش   آيا،  جس  غا  نتيجہ  
مانہہ  کئی  مکانات  نانہہ  نقصان  پُجيو ۔ تاہم  ضلعی  نامہ  نگار  غی  رپوٹ  غے  مطابق،  کسی  جانی   

نقصان  يا  زخمی  ہون  غی  اطلاع  نی  لبی  ہے۔  اسے  دوران،  ليفٹينٹ  گورنر  منوج  سنہا  نے  رياسی  
گا  ضلع  ترقياتی کمشنر  تيں  گل  کرتا  واں  صورتحال  تے  نقصانات  غو  جائيزو  ليو۔سماجی  رابطہ  غی  

ويب  سائيٹ  ور اپنا  پيغام  مانہہ  ليفٹينٹ  گورنر  نے  اس گل  ور  اطمنان  غو  اظہار  کيو  کہ  کوئی    
قصان  نی  ہوو  ہے،  تے  ضلعی  انتظامہ  نانہہ   متاثره  خانداناں  نانہہ  فوری  امداد  تے  ضرروی  جانی  ن

سہوليات  فراہم  کرن  غی  ہدايت  دی۔انتظاميہ  صورتحال  ور  مسلسل  نظر  رکهيا  وی  ہيں  تے  متاثره   
 علاقہ  مانہہ  امدادی  سرگرميں  جاری  ہيں۔ 

********************* 
WORLD  ENVIRONMENT  DAY PROG  ANN 

جون نانہہ  اقوام  متحده  غا  5اج  دُنيا  بهر  مانہہ  عالمی  يوم  ماحوليات منايو  جارہيو  ہے۔  يوه  دن  ہر  سال
تيں منايو  جارہيو  ہے  تانجے  زمين  ور  زندگی  غا  تحفظ  تے   1973ماحولياتی  پروگرام  غے  تحت 

ماحوليات  غا  بارا  مانہہ  عوام  مانہہ  بيداری  پيدا  کی  جاسکے۔اسے  دوران ،آکاشوانی  جموں غو  علاقائی  
منٹاں  ور    30غا  موقع  ور اج  تہاڑی  غا  ڈهائی  بجے 2026خبراں  آلو  شعبو  عالمی  يوم  ماحوليات 

مبنی  ايک  خصوصی  مباحثہ  ور  پروگرام  نشر  کرے  گو۔  اس  خصوصی  نشريات  غو  موضوع   
ی  خطہ  غی  پائيداری  تے  اگے  غو  رستو،  وے  غو۔ اس  پروگرام  مانہہ  ماری   موسمياتی  تبديلی  ہمالياي 

مہمان  ويں  غی  ڈاکٹر  شويتا  يادو،  جہڑی  جموں  سينٹرل  يونيورسٹی  غا  شعبہ  ماحولياتی  علوم  غی   
ايسوسيٹ  پروفيسر  ہيں۔  وه  پروگرام  غا  موضوع  ور  اپنی  ماہرانہ  رائے  پيش  کريں  غی۔  پروگرام   

 غی  ميزبانی  کريں  گا  مارا  انکر  وجے  بجاج۔ 
******************* 

